
				ഈ താളിൽ തെറ്റുതിരുത്തൽ വായന നടന്നിരിക്കുന്നു
പഴശ്ശി രേഖകൾ 113

170 B, 171 B & 172 B
 
306 ആമത —

വടക്കെ അധികാരി തലച്ചെരി തുക്കടി സുപ്രഡെണ്ടൻ കൃസ്തപ്പർ

പീലി സായ്പു അവർകൾക്ക ചെറക്കൽ രവിവർമ്മ രാജാവ അവർകൾ
 സല്ലാം മുൻമ്പെത്തെ ഗഡുവിന്റെ വകക്ക നാം കൊടുത്തയച്ചതിന്റെ
 ശെഷം ഉള്ള ഉറുപ്പ്യ കണക്ക തീർത്ത ശരി ആയിട്ട അവിട തരുവാൻ
 തക്കവണ്ണം വാസുദെവ പണ്ടാരീന എൽപ്പിച്ച അയച്ചിരിക്കുന്നു. പണ്ടാരി
 അവിട വന്നാൽ ആ ഉറുപ്പ്യ അവിട വാങ്ങികൊൾകയും വെണം. എന്നാൽ
 കൊല്ലം 972 ആമത ധനുമാസം 29 നു എഴുതിയത —

2. വടക്കെ അധികാരി തലച്ചെരി തുക്കടിസുപ്രഡെണ്ടൻ കൃസ്തപ്പർ
 പീലിസായ്പു അവർകൾ ചെറക്കൽ രവിവർമ്മ രാജാവ അവർകൾ സല്ലാം.
 കൊടുത്തയച്ച കത്ത വായിച്ച കെട്ടവസ്ഥയും അറിഞ്ഞു. സായിപ്പവർകൾ
 നാള ഒൻമ്പത മണിക്ക വൈദ്യക്കാരൻ സായ്പിന്റെ അടുക്ക വരുന്നെന്നും
 സായ്പവർകൾ അവിട എത്തുമ്പളെക്ക നാം അവിട വരണമെന്നുമെല്ലൊ
 എഴുതി അയച്ചത. അതുകൊണ്ട നമുക്ക വളര സന്തോഷമായി. സായിപ്പു
 അവർകൾ എഴുതിഅയച്ചപ്പൊൾ തന്നെ സായ്പവർകളകാമാനായിക്കൊണ്ട
 നാം യാത്രപുറപ്പെട്ട നിക്കുന്നു. സായ്പുവർകൾ അവിട എത്തിയാൽ ആ
 വർത്തമാനം ഇവിട അറിവാൻ തക്കവണ്ണം നാം ഒരാള നിപ്പിച്ചിട്ടും ഉണ്ട.
 എന്നാൽ 972 ആമത ധനുമാസം 30 നു എഴുതിയത —

3 വടക്കെ അധികാരീ തലച്ചെരി തുക്കടി സുപ്രഡെണ്ടൻ കൃസ്തപ്പർ
 പീലി സായ്പു അവർകൾക്ക ചെറക്കൽ രവിവർമ്മ രാജാവ അവർകൾ
 സല്ലാം. കൊടുത്തയച്ച കത്ത വായിച്ചു കൊട്ടവസ്ഥയും അറിഞ്ഞു.
 ബഹുമാനപ്പെട്ട കുമ്പഞ്ഞി ശിപ്പായിമാര പഴശ്ശിരാജാവിന്റെ ആളുകൾ
 വെടിവെച്ച വർത്തമാനം ഇക്കത്തെ എഴുതുന്നതിന്റെ മുമ്പെ നമുക്ക
 എത്തിയായിരിക്കുമെല്ലൊ എന്നും ആയതുകൊണ്ട നമ്മുടെ ആളുകളിൽ
 ഒരുത്തൻ കൊട്ടയത്ത നാട്ടിൽ ചരക്കുകളും മറ്റും പല ചില്ലാനങ്ങളും
 കൊണ്ടുപൊകരുതെന്നുള്ള കൽപ്പന ചെറക്കൽ നാട്ട കുടിയാന്മാർക്ക
 ഒക്കയും ഒട്ടും താമസിയാതെ കണ്ട പരസ്യമായിട്ട കൊടുത്തയക്കുകയും
 വെണമെന്നും മറ്റുമെല്ലൊ എഴുതി അയച്ചത. സായ്പവർകളെ കത്ത
 എഴുതിവന്ന ഉടനെ തന്നെ കൊട്ടയത്ത നാട്ടിന്റെ അതൃത്തലക്ക ഉള്ള
 പ്രവൃത്തിക്കാരന്മാർക്കും മറ്റുള്ള പ്രവൃത്തിക്കാരന്മാർക്കും നാട്ടിൽ
 കുടിയാന്മാർക്കും സായ്പവർകളെ കൽപ്പന വന്നപ്രകാരം നിഷ്കർഷആയിട്ട
 എഴുതി അയച്ചു ചട്ടമാക്കിയിരിക്കുന്നു. ഇ നാട്ടിൽ പ്രവൃത്തിക്കാരന്മാരെ
 വറ്റനെങ്കിലും നാട്ടിൽ കുടിയാന്മാരെവറ്റനെങ്കിലും അതിൽവണ്ണം ഒന്ന
 ഉണ്ടായിവന്നു എങ്കിൽ അയാളുകള വരുത്തി ചെരുംവണ്ണം ഉള്ള ശിക്ഷയും

